
Førespurnad om vern av Børildosen 
 
Vi viser til ditt skriv av 22.1.2018 der du ber om råd om korleis ein skal gå fram for å verne 
Børildosen i Austrheim. 
 
Fylkesmannen i Hordaland har over tid vore delaktig i opprettinga av ei rekke verneområde i 
fylket. I 2017 hadde vi framlegg om vern av 3 større marine verneområde til høyring, i 
samsvar med ein nasjonal plan om oppretting av slike marine verneområde. Ut over dette har 
ikkje Fylkesmannen mandat til å setje i verk nye verneprosessar i det marine miljøet, sjølv om 
vi godt kjende med at Børildosen synest å ha interessante og godt intakte biologiske 
kvalitetar.  
 
Ved utarbeiding av forvaltingsplan for sjøfuglreservata i Hordaland har vi faktisk framheva 
nettopp dette området som eit viktig område for hekkande sjøfugl. Det synest å ha fått 
aukande verdi dei seinare åra. Gjennom nemnde forvaltingsplan oppmoda vi kommunen om å 
ta omsyn til denne sårbare kystnaturen i sin overordna arealplanlegging. Det pågår for tida eit 
viktig arbeid med å oppdatere kommuneplanen for Austrheim kommune, og i vårt innspel til 
denne prosessen kjem vi til å minne kommunen om dette initiativet frå 
sjøfuglforvaltingsplanen frå 2015. 
 
Engasjement for naturen vår er viktig både i slike prosessar og elles. Vil du sjølv følgje opp 
initiativet ditt, gjer du nok mest effektivt ved å sende innspel til prosessen omkring 
kommuneplanen i Austrheim kommune. 

Stein Byrkjeland 

 
 
 
Magnus Johan Steinsvåg 

